
Surah 014: Ibrahim - سورة ابراهيم 

                                                                 

 [14:0] بسم الله الرحمن الرحيم                                                               

Bismi ALLAH, Alrahman, Alrahim. 

 
[14:1] A. L. R.* Littafi wanda muka saukar da shi zuwa gare ka, domin ka 

fitar da mutane daga duhu zuwa ga haske – daidai da iznin Ubangijinsu – 

zuwa ga tafarkin Madaukaki, Abin godewa. 

*14:1 Wani ikon Allah ne ya kare wadannan farkon baqaqe a sirance sai da 

shifran riyadin Alqurani ta bayyana a shekara 1974 A.D. Dubi Shafi ta 1 

saboda muhimmancin wadannan farkon baqaqe. 

 
[14:2] ALLAH; wanda Yake Yana da abin da ke sammai da kome dake cikin 

qasa. Kuma bone ya tabbata ga kafirai; daga azaba mai tsanani. 

 
Mene ne Aikinka Na Farko? 

[14:3] Wadanda suka fi son raruwar duninya fiye da ta Lahira, kuma suka 

nemi su kange ta daga hanyar ALLAH, kuma suna neman ta karkace; 

wadannan ne suka bata da nesa. 



 
Harshen Manzo 

[14:4] Ba mu aika wani manzo ba sai (domin ya yi wa’azi) cikin harshen 

mutanensa,  domin ya yi masu bayyanin abubuwa. Sa’annan ALLAH Ya 

batar da wanda Yake so kuma Ya shiryar da wanda Yake so. Shi ne 

Madaukaci, Mafi hikimah. 

 
Musa 

[14:5] Ta haka, muka aika Musa da ayoyinmu, yana cewa, “Ka fitar da 

mutanenka daga duhu zuwa haske, kuma ka tunar masu da ranakun  

ALLAH.” Wadannan darussa ne ga kowane mai yawan haquri, da godiya. 



 
Muhimmancin Yin Godiya 

[14:6] A lokacin da Musa ya ce wa mutanensa, “Ku tuna ni’imar ALLAH a 

kanku. Ya tsirad da ku daga mutanen Fir’auna, wanda suka wahal da ku ga 

mummunar azaba, kuma suna yankan ‘y’yanku maza da rayar da ‘ya’yanku 

mata. Wannan ya kasance jarrabawa ne mai girma daga Ubangijinku.” 

 
[14:7] Ubangijinku Ya zayyanar: “Idan kuna yawan gode Mini, haka zan 

qara baku.” Amma idan kuka zama butulu, to, azabata mai tsanani ne. 

 
[14:8] Kumar Musa ya ce, “Idan kuka kafirta, ku da wadanda dukan wanda 

cikin qasa, ALLAH Mawadaci ne, Abin godiya.” 



 
Bijirewa Na Izza: Halin Bil’Adama 

[14:9] Shin, ko ba ku ji labari ba game da wadanda suka gabace ku – su 

mutanen Nuhu, ‘Adawa’ da Samudawa, da wasu wanda suka zo a gabaninsu 

da wadanda ALLAH ne kadai Ya sansu? Manzanninsu sun je zuwa gare su 

da hujjoji mabayyana, amma sai suka yi masu wulakanci kuma suka ce, 

“Mun qaryata abin da aka aiko ku da shi. Muna tababa game da saqonku; da 

shkka.” 

 
Bin Iyayenmu Kamar Makafi 

Babban Abin Ban Tausayi Ne Ga Bil’Adama 

[14:10] Manzanninsu suka ce, “Ashe, akwai abin shakka game da ALLAH; 

Mafarin sammai da qasa? Yana kiranku ne kawai domin Ya yafe maku 

zunubanku, kuma Ya sake baku wata dama ku tuba da kanku.” Suka ce, “Ku 



ba ku fi zama mutune ba misalinmu, wanda suke neman su gange mu daga 

abin da iyayenmu suka kasance suna bautawa. Sai ku zo mana da dalili 

mabayyana.” 

 
[14:11] Manzanninsu suka ce da su, “Mu ba mu fi mutane ba misalinku, 

amma ALLAH Yana falala ga wanda Yake so daga cikin bayinSa. Kuma baya 

yiwuwa a gare mu, mu zo maku da wata dalili sai daidai da izinin ALLAH. Ga 

ALLAH ne muminai za su dogara. 

 
[14:12] Don me ba za mu dogara ga ALLAH ba, alhali kuwa Ya shiryar da 
mu a kan tafarkinmu? Za mu haqura a kan abin da kuka yi mana na 

wukakanci. Ga ALLAH masu dagaro za su dogara.” 
 

 
[14:13] Wadanda suka kafirta suka ce wa manzanninsu, “Za mu kore ku 

daga qasarmu, sai idan kun koma cikin addininmu.” Sai Ubangijinsu Yayi 

wahayi zuwa gare su: “Lalle ne, za mu halakar da azzalumai.” 



 
[14:14] “Kumar mu bari ku zauna a qasansu bayansu. Wannan shi ne (lada) 

ga wadanda suka girmama zatiNa, kuma ya girmama wa’adiNa.” 

 
[14:15] Suka yi adu’ar alfanu, kuma saboda wannan ne, kowane kangararre 

mai taurin kai ya tabe. 

 
[14:16] Abu mai jiransa ita ce Jahannamah, wurin da zai sha wata rubabben 

ruwa mai wari. 

 
[14:17] Zai yi maqwarwan hadiyarta, alhali ba ya hadiyuwa masa, sa’ad da 

yake ganin mutuwa ko ta wani gefensa, amma ba zai sake mutuwa ba. 

Sa’annan ga wata azaba tana jiransa.* 

*14:17 Sa’ad da muka yi wa Allah tawaye, kuma muka ba wa shaidan hadin 

kai a lokacin babban tarnan [38:69] mala’iku suka ba da shawara da cewan 

a kore mu zuwa wuta (shafi ta 7). Amma sai Mafi Rahamah gommaci Ya 

sake bamu wata dama saboda mu tuba. Ya ce wa mala’iku, “Ni na san abin 

da baku sani ba” [2:30]. Allah Ya san cewa da masu yawan mutane sun yi 

husuma da cewa ba su san yadda munin gidan wuta take ba. Misilta gidan 

wuta na fargaba a cikin 14:17 da a cikin 22:19-22 ya rusa wani gardama. 

Yanzu za mu iya mu siffanta yadda gidan wuta mai ban tsoro take. 



 
[14:18] Misalin wadanda suka kafirta da Ubangijinsu: ayyukansu kamar toka 

ne a cikin guguwar iska, a ranar babban hadari. Ba za su amfana ba daga 

kome da suka samu; irin wannan ne bata mafi nesa. 

 
Ku Bautawa Wanda Shi Ne Mai Iko 

[14:19] Shin, ba ku gani ba cewa ALLAH Ya halicci sammai da qasa da wani 

dalilin gaskiya? Idan Ya so, sai Ya kau da ku, kuma Ya zo da wasu sabuwar 

halitta. 

 
[14:20] Wannan abu ne mai saiqi wurin ALLAH.             

 



A Ranar Tashin Alqiyyamah 

[14:21] A lokacin da za su tsaya a gaban ALLAH,* mabiya za su ce ga 

majagoranta, “Da ku muke bi. Shin, ko za ku rage mana ko da dan azabar 

ALLAH kadan?” Za su ce, “Idan da ALLAH Ya shiryar damu, da mun shiryar 

da ku. Yanzu lokaci ya qure, ko muyi baqin ciki ko mu haqura, babu mafita 

gare mu.” 

*14:21 Sau dayawa, Alqurani yana magana game da Lahira a ciki lokacin da 

ta riga ta wuce. Dalilin wannan shi ne, abubuwan aukuwan lokatai ne da 

Allah Ya riga Ya shaida, kuma wanda za su zo su faru. 

 
Shaidan Ya Shika Mabiyansa 

[14:22] Kuma shaidan ya ce, bayan an yanke hunci, “ALLAH Ya yi maku 

alkawarin gaskiya, kuma nima na yi maku alkawari, amma na karya nawa 

alkawarin. Da ba ni da iko a kanku; ni kawai na kira ku ne, kuma kuka amsa 

kira na. saboda haka, kada kada ku bani laifi, sai dai ku ba kanku laifi. Koke 

na ba zai taimaka maku ba, kuma kokenku ba zai taimaka mini ba. Na 

qaryata shirkan da kuka yi da ni. Azzalumai suna da azaba mai tsanani.” 



 
[14:23] Amma bisa ga wadanda suka yi imani kuma suka aikata ayyuka na 

qwarai, za shigar da su gidajen Aljannah inda qoramu ke gudana a 

qarqashinsu. Za su zauna a cikinta na har abada, daidai da izinin 

Ubangijinsu. Gaisuwarsu a cikinta shi ne: “Salam.” 

 
Gaskiya da Qarya 

[14:24] Shin, ba ku gani cewa ALLAH Ya buga misali na kalma mai kyau 

kamar itaceya ce mai kyau wanda tushenta sun kafu sosai, kuma rashenta 

sunyi tsawo a sama? 

 
[14:25] Tana fito da bororanta kowane fasalin shekara, wanda ya dace da 

tsarin Ubangijinta. Ta haka ne ALLAH Yake buga misalai ga mutane, 

la’alahum su yi tunani. 

 
[14:26] Kuma misalin mumunar magana kamar mummunar itaceya ce 

wanda take sare daidai da bakin qasa; ba ta da tushen da zai sa ta tsaya. 



 
[14:27] ALLAH Yana qarfafa wadanda suka yi imani da magana 

tabbatacciya, a nan rayuwar duniya da Lahira. Kuma ALLAH Yana batar da 

azzalumi. Kome daidai yake da inda ALLAH Yake so. 

 
Sun Fitar Da Iyalansu Daga  

Kariyan Allah 

[14:28] Shin, ko kun lura da wadanda suka amsa zuwa ga ni’imar ALLAH da 

qaryatawa, kuma ta haka ne suka jawo bala’i a kan mutanensu? 

 
[14:29] Jahannamah ce makomansu, wurin da zasu qone; tir da 

matabbatarsu na zullumi! 

 
Shirka Ce: Uwar Dukan Sharri 

[14:30] Suna sanya wa ALLAH kishiyoyi kuma domin su batar da wasu 

daga hanyarSa. Ka ce, “Ku ji dadi na wani dan lokaci; makomanku wuta ce.” 



 

 
Umurnai Masu Muhimmanci 

[14:31] Ka ce wa bayiNa wanda suka yi imani su tsai da Sallah, kuma su 

ciyar (na sadaqa) daga abin da tanadar masu, a sirce da bayyane, kafin 

wani rana ya zo wurin da babu kasuwanci, kuma babu abotaka. 

 
[14:32] ALLAH ne wanda Ya halicci sammai da qasa, kuma Yana saukar 

daga sama ruwa domin fitar da ‘ya’yan itatuwa dabam dabam saboda ku 

rayu. Kuma Ya hori girgin ruwa ta yi maku hidima a kan teku daidai da 

umurninSa. Kuma Ya hori su ma koguna su yi maku hidima. 

 
[14:33] Kumar Ya hori rana da wata bi da bi, suyi maku hidima. Ya hori dare 

da rana su yi maku hidima. 



 
[14:34] Kumar Yana baku abubuwa dabam dabam da kuke roqon Shi. Idan 

kuka qidaya ni’imar ALLAH, ba za ku iya lissafa su ba. Lalle ne, mutum mai 

yawan zalunci ne, mai yawan kafirci. 

 
Ibrahim 

[14:35] A lokacin da Ibrahim ya ce, “Ubangijina, Ka mayar da wannan gari 

amintacce, kuma Ka kare ni da yara na daga bautawa gumaka. 

 
[14:36] “Ubangijina, sun batar da mutane masu yawa. Amma bisa ga wanda 

ya bi ni, to yana tare da ni. Amma wanda ya qi yin biyayya da ni, ta, Kai ne 

Mai gafara, Mafi jin qai.” 

 
[14:37] “Ubangijinmu, na zaunar daga zuriyyata a cikin wannan bazaran 

kwari, a wurin gidanKa mai alfalma. Ubangijinmu, domin su tsayar da sallah, 



Ka bari taron mutane su hallara a kansu, kuma Ka tanadar masu da ‘ya’yan 

itatuwa dabam dabam, la’alla su yi godiya.” 

 
[14:38] “Ubangijinmu, Ka duk abin da muke boyewa da abin da muke 

bayyanawa – babu abin da ke boyewa daga ALLAH a cikin qasa da 

sammai.” 

 
[14:39] Alhamdu liALLAH da bani, duk da tsufana, Isma’ila da Is’haq. 

Ubangijina Mai jin adu’a ne. 

 
Sallah: Baiwa ne Daga Allah 

[14:40] “Ubangijina, Ka sanya ni mai yawan tsayar da sallah, kuma da 

zuriyyata. Ubangijinmu, Ka karbi addu’ata. 

 
[14:41] “Ubangijina, Ka gafarta mini da iyaye na, kuma mu’minai, a ranar 

tsai da hisabi.” 



 
[14:42] Kuma kada ka yi zaton ALLAH bai san abin da azzalumai suke 

aikatawa ba. Yana jinkirta masu ne kawai, sai ranar da idanuwa za su kallon 

razana zuru zuru. 

 
[14:43] Sa’ad da suke garajen (fita daga kabari), fuskokinsu za su kalli ta 

sama, idanunsu ba za su ko qibta ba, kuma zukatansu za su razana. 

 
Allah Yana Aikawa Da UmurninSa Ta Hanyar 

ManzanninSa Ne 

[14:44] Ka yi gargadi ga mutane ga ranar da azaba za ta zo masu. Wadanda 

suka qetare haddi za su ce, “Ubangijinmu, Ka yi mana jinkiri zuwa wani 

lokaci kadan. Sa’annan za mu amsa kiranKa kuma mu bi manzanni.” “Shin, 

ba ku yi rantsuwa ba a gabani cewa ba ku da wata gushewa? 



 
[14:45] Kuna zama a gidajen wadanda suka zalunci kansu, kafinku, kuma 

kun gani qarara abin da muka yi masu. Kuma Muka buga maku misalai. 

 
[14:46] Sun makirta makircinsu, kuma a wurin ALLAH makircinsu yake. 

Lalle, makircinsu ya isa ya shafe tsaunika. 

 
Tabbaccin Nasara Ga Manzannin Allah 

[14:47] Kada ka yi zaton cewa ALLAH zai taba karya alkawarinSa zuwa ga 

mazanninSa. ALLAH Madaukaki ne, Mai azabar ramuwa. 

 
Sabon Sammai Da Sabon Qasa* 

[14:48] Akwai wata rana wanda za sauya wannan qasa da sabon qasa, 

kuma har da sammai, sa’annan za zo da kowa a gaban ALLAH, Makadaici, 

Madaukaki. 



*14:48 Wannan ambatar za same shi a cikin Tsuhon Littafi (Isaiah 65:17 da 

66:22) da Sabon Littafi: “Abin da muke jira su ne sabbin sammai da sabon 

qasa wurin da, daidai da alkawarinsa, adalcin Allah.” 

 
[14:49] Kumar za ku ga mai laifi a ranar nan an yi masu sarqar mari. 

 
[14:50] Rigunansu an yi su da kwalta, kuma wuta zai rufe fuskokinsu. 

 
[14:51] Domin ALLAH zai saka wa kowane rai da duk abin da ta yi; ALLAH 

ne Mafi iya hisabi. 

 
[14:52] Wannan shi ne zayyanawa ga mutane, domin a yi masu gargadi da 

shi, kuma domin su sani cewa Shi ne abin bautawa guda, kuma domin masu 

hankali su riqa kulawa.  

                                 

 


